
que faltemos al voto solemne
que la Patria al Eterno elevó.

CORO DEL HIMNO NACIONAL ESCUDOBANDERA

SÍMBOLOS DE LA PATRIA

Fi
ch

as
 d

e 
au

to
ap

re
nd

iz
aj

e
 M

am
ar

u
 U

RA
RI

N
A

IV

UrarinaUrarina

CARATULA MAMARU-UARARINA-ITEM 28.indd   1CARATULA MAMARU-UARARINA-ITEM 28.indd   1 22/11/2021   11:31:26 p.m.22/11/2021   11:31:26 p.m.



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con libertad 

sus opiniones a partir del diálogo abierto y 

enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

KuitüküerateraKuitüküeratera

Belainuuineein nenakaaürü kanaanaiürü.

Kaa kiricha jelai netiin ichanakai na ichakaanü ii nenaja 
kuitükünakaineein nenakaaürü kuitüküüin chaaen ena nenaa ichaunaa 
kuitükünaa ke ii kuratajaniia ne kuina. Kaa kiricha te ii kuratajanereein 
ii nenaja ichaunaa ke nerelana naja jaaine kuina, kuaraain, aitukürüüa 
ichaüenaaürü naja aunaain chaaen ichaai naja aina küaain.

Kaa kiricha jelai netiin ichanakai te 5 nelerüüin siiri:

• Kanü ichau, kanü lureri asaae ichaunakaaürü chaaen kanü nenaja 

• Kana jaberuku ke ichanakai

• Kanü atane chaaen ke nenakaaürü

• Ichaunaa chaaen kui neein inuaaelü kaje kuaaüneein nenakaaürü 

• Lenune, nefaain nenakaaürü chaaen ichauin nenakaaürü

Le semanakürü naineein te kaa kiricha jelai netiin ichanakai kaje iicha 
raütai janijiin ke amiianerikiin chaaen ii kuratajanena nainekürüüa 
ichaüenaaürü naja rijijieein küaain. Ii relaera te nii iicha ichai kuaara 
neein nereein.  

¡¡¡Neraüsiaaekü ii nenajaü kuitükünakaineein nenakaaürü ke chaaen 
jataain enene nelatiia najaaürü ke!!!

Kanü ichau, kanü lureri asaae 
ichaunakaaürü chaaen kanü nenaja 

Ii küraa:

Kanü ke chaaen kanü lureri asaae ichaunakaaürü 
ke nereretanaa

Kana ke chaaen kana lureri asaae ichaunakaaürü ke küaain nereretanaa 
kuitüküüakane te jataain kauchaain kana raajeniiane nekuitüküüaka 
naja ne. Satiin te kana ke chaaen kana lureri asaae nenakaaürü ke 
küaain nereretanaa sirichaache. Ii fujiaraaürü, ii rinajaaürü chaaen ii 
araaichürü ke nekuretaanerateein te nainereei ii ke ainiiane ii lureri asaae 
ichaunakaaürü ke küaain nereretanaa erüüine.

Kanü ichau neein nenakaaürü kuitüküüajeein

• Ii ke chaaen ii lureri asaae ichaunakaaürü ke küaain laenaaü, 
chaaen nii aituui naja kuüjünaka jaaü.

Kanü chaaen kanü lureri asaae 
ichaunakaaürü.

Kuüjünaka.

• Ii raütariia na ii ke küaain nereretanaa laenaaine (naineriia chü teein chaaen cha bana 
nejanuaailü, chatuuani ichaaine raütaai ii lureri asaae ichaunakaaürü aina, chatuuani 
nekuatijianaa raütaai, chaaürü ii amiiukürü ne, naain beeine).

Jataain kauachaain kuitüküüakache

• Ii fujiaraaürü kaje bajaaü te, chaanüna nirijitukujuaain ii 
küraateeüre, chatunaane neein aite naain beeine, tunaain ii 
küraateeüre ii araaichürü, tunaain jana ii küraateeüre ii nerelaau 
najaü ii amiiukürü, tunaain ii küraateeürüüane raütaai.

• Cha jataain nelatineein ii ichau ke teein kuaaüki chaaen cha bana ailü. 

• Cha jataain nelatineein ii lureri asaae ichaunakaaürü ke teein kuaaüki chaaen cha bana 
ailü. Akaaürü aina nereretaain chaaen aitukürüüa naja laenaaü.

• Ichaüenaaürü kaje bajaaü te: chaelai kaje nenaaneküre ii rinaja, ii daae chaae ii 
fujiaraaürü. Chü ichaurejetukürelü. Chü tiaain türüüin nii nenaanajaü ichaaure naain 
beeürümiin. Aitukürüüa naja laenaaü.

• Cha jataain nelatineein ii lureri asaae ichaunakaaürüüacha ichanuuineein kuaaüki 
ainiiane nereretaaürüüa naja neein kuaaüki (beseta, bedaenena, lureri janaa, 
leeuchaaürü). 4 laenaaü nünüüe kaje kuaaüneein küaain.

Jariaanejeein 1

Nichataja 3

Kurataja 2

Nejena 4

• Chatuuani raütaai ii fujiaraaürü, ii nejeraaürü chaaen saain ii lureri asaae 
ichaunakaaürü kaje. Chaanüna.

• Chaanüna nelate kana ke nereretanaa kuitüküüakane.  
Nichatajaain laenaaü.

• Cha jataain raütaai ii ke teein chaaen cha ichareei kacha kauacha neein neeine kuina.

• Chatuuaneein kana rinajaaürü chaaen kana lureri asaae ichaunakaaürü ke nereretanaa 
kuitüküüakane kuina kana kuratajane.

Nerelaai najaaürü kuaaükü

1.

2.

3.

Kanü nenajaü nerelakaaün naja

Kana lureri asaae chaaen kana nenajaü te kacha kaucha neein 
niiakachene kuina nerelana najaneein nenakaaürü ke nerelaakache. 
Ichaüenaaürü ke nekuretaanerateein jataain kauchaain kuitüküüakache 
chatuuaneein nerelaakache kana kanaanainichaachene.

Kanü ichau neein nenakaaürü kuitüküüajeein
• Ichaüenaaürü ke nekuretaanerateein iicha janaa kuitüküi küraa 

laenaain chaaen chü tiaain janaa ke nerelaai, chatuuaneein nerelaai 
naain beein laenaaü. Kaa kürü küüani teein laenaaü.

• Nii iicha janujui kaje nichatajaain iicha janaa kuitüküi janijieein, chaaen chaa kaje 
nerelaai naain beein laenaaü.

 Kanüüacha janaa kuitüküi

Nerelaanü

 Kanüüacha janaa kuitüküi

Nerelaanü

 Kanüüacha janaa kuitüküi

Nerelaanü

Kanüüacha janaa kuitüküi Chü tiaain nerelaaünlü Chatuuaneein nerelaaünlü

Jataain kauachaain kuitüküüakache

• Iicha janaa raütati janijieein chaaen chatuuaneein nerelaailü, 
cha ii relaelü chü teein nerelaailü chaaen chü tiaain 
nerelaailü naain beeü. 

• Kicha neeine, satiin kichaaürüüacha ichaneenineein nenakaaürü ke aituu, jana ene 
neeine satiin enekürüüacha ichaneenieneein nenakaaürü ke aituu. Ichaüenaaürü kaje 
bajaaü te chaaürü tunuranakaineein tunuraane rei ne kauachaain nichanuui janaa 
nainiia kachane kuina naain beeine chaaen aituua naja laenaaü. 

• Ii rinaja ainiiane ii daae kaje bajaaü te, chaa ke eta kaje nejelaü ne ichanuuineein 
nenakaaürü ke nerelaaürüüa ene aina kicha naja naain beeine: chaa aina nerelaaüre, 
chü teein nerelaaüre chaaen chü tiaain nerelaaüre. Aitukürüüa naja laenaaü.

• Ii fujiaraaürü rei nii iicha janujui ereretaaü chaaen aituua naja rijijieein küaain kaetuu. 
Iicha janaa kuitüküi kuüjünaka jaaü.

• Chaa ke nerelae kicha chaaen ene naaüjuaiüri nüküüe, nemüri, karateri, nüna chaaen 
kü ichaunakaaürü ke. Ichaüenaaürü aina nereretaain chaaen aitukürüüa naja laenaaü.

• Chatuuani amiianena ichaküre ii nenajaü. Ii netunai kü neein nerelaai naja neein nenaa 
beeü. 

Amiianenaakürü:

Nerelaanü

Nerelaai najaaürü kuaaükü

• Chaanüna nelate chatuuaneein nerelaakache chaaen  
chaaürü kana relae naain kuitüküüakachene.

• Kana nenajaü kauachaain ichauakachene kuina na kana kuratajaniia nerelana naja 
kuluueri asaae nerelaakache naja. Beeü raütaain kuitükünaa naja aina küaain.

Nerelaanü

Kana lureri asaae ichaunakaaürü ke eriiakache

Satiin te kana lureri asaae ichaunakaaürü sirichaache. Niia kana neba, 
inaka, rinaja, daae, ichene, kakaaün, daka naaujuaiürine baia te ne 
leeuchaaürü kana araaichürü. Ichaüenaaürü ke nekuretaanerateein 
jataain kauchaain kana araaichürü kuitüküüin chaaen akaaürü aina 
kanaacha ichaneenineein nenakaaürü kuitüküüakache.

Kanü ichau neein nenakaaürü kuitüküüajeein

• Kuitüküüi naja rijijieein küaain:
Kaa bajanujiiürü tunuraaü: 
Enekürü rei:
Chaaürü aina nekuatijiaai.

Kichaaürü rei:
Chaaürü aina nekuatijiaai.

Chaa aina küüi ukuana janaü.

Chaaürü aina küüin tajaaekürü suui.

Chaa aina küüin nekaaunjuaai nüküüe küüani.

Chaaürü aina küüin nekaaunjuaai nüküüe küüani.

• Ii lureri asaae ichaunakaaürüüacha (ii, ii nejera, ii inaka, ii neba) ichaneenineein 
nenakaaürü laenaaü kaa kürü küüani nenaa aina küaain:

• Barüüe aina amiianena ichaa ii inaka ne chaaürü kutijiae (rei nejera, daka, kalaui riji) 
laenaaü.

• Chaaürü siin ate ainiiane iniiu erüüine ke lenuneei, laenaaü.  

• Ichaüena ke nii iicha janujui kuaarateein chaaen aituua naja aina kaetuu.

Ichanakai Chaaürü ichae

Lenune janaa

Iriiürü kuraatena

Feei ranaa

Akaü ranaa

Temüle janaa

Temüle ranaa

Chaaürü kutijiae Cha neein ne ii inaka rei

¿Katu papika? ¿ Kluneru gimatkaklu waneyyi puru-yma?

Jataain kauachaain kuitüküüakache

• Ii araai neein nenakaaürü küraakürü laenaaü le 
laürinanaain teein kaa kürü küüani nenakaaürü aina 
küaain: 

Nerelaai najaaürü kuaaükü

• Chaanüna nelate kana araaichürü sirichaachene.

• Iichaüenaaürü ke nii iicha janujui kuaarateeü te lananakaaürü beeürümiin te laenaai. 
Kauachaain ichaai naja kuaraaü.

Laürichürü Araaichürü küraa

Karinaja inaka.

Karinaja.

Ii inaka ainiiane ii neba chaaen 
ii rinaja kalauichürü.

Ii, ii nejeraaürü chaaen ii 
inaka ainiiane ii neba nejera 
kalauichürü.  
(Ii rinaja ichualakürü).

Ii nejera kalauichürü chaaen ii 
inaka nejera ichualakürü.  
(Ii rinaja ichuala 
inamukuurü).

Kana süüjüateeürüüa kana fujiaraaürü chaaen 
kana rinajaaürü naja

Kana fujiaraaürü chaaen kana rinajaaürü te kacha kauacha neein 
chaaen kana lureri asaae chaaen kana nenajaü nelatineein niiakachene 
jeereküre, nituuaniia jaaün te kana süüjüateeürüüa naja aunaain 
nerelaakachene jeereküre. Ichaüenaaürü ke nekuretaanerateein nii kana 
süüjüateeürüüa kana rinajaaürü naja kuitüküüin chaaen nelatiia naja 
kuitüküüakache.

Kanü ichau neein nenakaaürü kuitüküüajeein

• Ii ichau rijijieein küaain:

a. Cha ena ii süüjüatera neein ne.

b. Chaa ke süüjüate.

c. Chü tiaain ii süüjüate.

d. Nelatiia na ii süüjüatiia najaaürü. Chaanüna.

Jataain kauachaain kuitüküüakache

• Ii neba ainiiane ii daae kaje bajaaü te chatuuaneein ene 
neeürüüa naja süüjüaterejetukürelü jaiti kanaanaineeürüüa 
jana naain beeürümiin. Aitukürüüa naja laenaaü. Aitukürüüa 
naja kuüjünaka jaaü.
Chaaürü akaaürü süüjüaterejete.

• Ii inaka ainiiane ii rinaja kaje bajaaü te chatuuaneein kicha neeürüü naja 
süüjüaterejetukürelü jaiti kanaanaineeürüüa jana naain beeürümiin. Aitukürüüa naja 
laenaaü. Aitukürüüa naja kuüjünaka jaaü.
Chaaürü akaaürü süüjüaterejete.

Chaa ke akaaürü süüjüaterejetukürelü.

Chaa ke akaaürü süüjüaterejetukürelü.

Chü teein chaaen chü tiaain akaaürü süüjüaterejetukürelü. Chaelai ke akaaürü 
kukuaaina aitukürüüa.

• Ichaüenaaürü kaje bajaaü te süüjüatiia fujiara chaaen rinaja naja tunuraeniia kureniia 
chaelai ke sitünakaaürü ke nereretaaine. 

Chü teein chaaen chü tiaain akaaürü süüjüaterejetukürelü. Chaelai ke akaaürü 
kukuaaina aitukürüüa.

Nerelaai najaaürü kuaaükü

• Ichaüenaaürü aina nereretaai naja kaje küaain, chaanüna  
nelate kana süüjüateeürüüa kana fujiaraaürü chaaen kana  
rinajaaürü naja aunaain tunuraakachene.

Chatuuaneein amiianena ke nerelaakache

Kana lureri asaae ichaunakaaürü te, lenunichaachene kuina, elu chaaen 
enutu naaujuaiüri kaje kana büjüatera neein nenakaaürü ichakürüüane 
kuina amiianeeüre rautujeein ichaukachene kuina. Ichaüenaaürü ke 
nekuretaanerateein nii ichanakaineein nenakaaürü amiianenaakürü 
kuitüküüin chaaen nelatiia naja kuitüküüakache.

Kanü ichau neein nenakaaürü kuitüküüajeein

• Kuaraain naja aina küaain, chatuuani amiianena nelatineein 
nenakaaürü ichaküre ii nenajaü nenakaaürü chaaen chaaürü 
nii amiianena ichae. 

• Ii fujiaraaürü ke nii iicha janujui kuaarateein chaaen kuaraain aitukürüüa naja laenaaü.

Amiianena 

Chaaürü ichae

Kicha Ene

Jataain kauachaain kuitüküüakache

• Ii fujiaraaürü chaaen ii rinajaaürü aina nereretaain bajaaü te, chatuuani amiianenaa 
ichaküre chaaen chatuuaneein nerelaaürelü naain beeürümiin.
Ii rinaja ainiiane ii inaka kaje bajaaü te, chatuuaneein 
nerelaelü amiianenaakürü ke naain beeine, kaa tunuranakaiürü 
bajaaü chaaen nii amiianena niicha janujui kuüjünaka jaaü:

a. Chatuuani amiianena ichaane kuina nerelaelü.

b. Chatuuaneein nerelaelü.

c. Chaaürü ke nekuretaanerateein nerelaelü.

d. Chatuuani kuitükünakai chaaen kusinakanakai ichae nerelaane kuina.

• Ii daae ainiiane ii neba kaje bajaaü te, chatuuaneein nerelaelü amiianenaakürü ke 
naain beeine, kaa tunuranakaiürü bajaaü chaaen nii amiianena niicha janujui kuüjünaka 
jaaü:

a. Chatuuani amiianena ichaane kuina nerelaelü.

FICHA MAMARU-URARINA-ITEM 28.indd   19FICHA MAMARU-URARINA-ITEM 28.indd   19 23/11/2021   10:17:3823/11/2021   10:17:38



20

IV Ciclo-Primaria-Urarina

b. Chatuuaneein nerelaelü.

c. Chaaürü ke nekuretaanerateein nerelaelü.

d. Chatuuani kuitükünakai chaaen kusinakanakai ichae nerelaane kuina.

• Ichaüenaaürü kaje bajaaü te, chatuuani ke sitüürüüa amiianena ichakürüüane kuina 
nerelaaürüüane küaaetuua naja ke nereretaaine. Nereretaa naja laenaaü. 

Nerelaai najaaürü kuaaükü

• Chaa ke nerelaakache kana fujiaraaürü chaaen kana araaichürü  
kuratajanichaache amiianena ke küaaetuua.

• Ii rei nereretaaürüüa ii fujiaraaürü chaaen ii rinajaaürü naja kaje küaain, chaaürü ke 
enene nekureenrae amiianena ke nerelaa kacha ne kuina.

Kanu ichau, kanu lureri asaae ichaunakaauru chaaen kanu nenaja

Chatuuaneein rautujeein kana nenajaü 
ichaurichaache 

Kana nenajaü kana araaichürü chaaen leeuchaaürü kachaaürü aina 
ichauakache naja kuatia itulere bana kauatiin raauti nejesiianiei, 
tabaaürü ke te etaacha raütai kuitüküelanaala chaaen eta aunaelanaala 
neeürüüa naja kureniia nererujuekaain eta aina ubaaeküre. 
Ichaüenaaürü ke nekuretaanerateein chaaürü nii nererujekaain eta aina 
rautelanaala niia kacha naja leera neein ne naain kuitüküüakache.

Kanü ichau neein nenakaaürü kuitüküüajeein
• Ichaüenaaürü aina nereretaain bajaaü te chaaürü eta ke 

nererujuekaain chaaen eta ke nejerateein neeürüüa kana 
nenajaü ichaunakaaürü naja leera ne chaaen chaanüna ai naain 
beeine. Aituua naja laenaaü kaa kürü küüani teein:

• Ichaüena ainiiane kukuainanakai ke nii iicha janujui kuaarateein chaaen kuaraain aituua 
naja aina kaetuu.

Nererujuekaain eta ke nejerateeürüüa 
naja leera. Chaanüna nii ai.

1.

2.

3.

4.

Jataain kauachaain kuitüküüakache 

• Ii nenajaü nenakaaürü kukuainanakaiürü kaje bajaaü te, 
chatuuani ke leerateein eta ke nererujuekaain chaaen eta ke 
nejerate kacha chaaen chatuuaneein rüküüenakaine naain 
beeürümiin. 3 janijieein chaaen laenaaü.

Eta ke nererujuekaain chaaen eta ke nejerateeürüüa naja 
leera 1: 

Chaanüna nituuane.

Chaanüna nituuane.

Chatuuaneein rüküüenakaine.

Chatuuaneein rüküüenakaine. 

Eta ke nererujuekaain chaaen eta ke nejerateeürüüa naja leera 2: 

Eta ke nererujuekaain chaaen eta ke nejerateeürüüa naja leera 3: 

Chaanüna nituuane.

Chatuuaneein rüküüenakaine.

Kanu ichau, kanu lureri asaae ichaunakaauru chaaen kanu nenaja

• Apu kaje bajaaü te, niia na nenaanaja rei tunuranakaineein kuaaünujui küüani eta ke 
nererujuekaain chaaen ata aina nejerateein niia kacha naja kauatera neein chaaen niia 
nituuanine niicha ichaneenineein nenaa naain beeine. Aituua naja laenaaü.

• Ii rinajaaürü chaaen ichaüenaaürü kaje bajaaü te, chatuuaneein eta ke nererujuekaain 
chaaen eta ke nejerateein niia kacha kuataa ichanakaine naain beeürümiin. Aitukürüüa 
naja laenaaü.

Nerelaai najaaürü kuaaükü

• Chatuuaneein ichauanere ne kacha nabana eta ke  
nererujuekaain chaaen eta ke nejerateein niia ne kuataa.

• Ii rinajaaürü chaaen ii fujiaraaürü kaje bajaaü te, nejesiiajeeina eta ke nererujuekaain 
chaaen eta ke nejerateeürüüa, chaaen chatuuaneein rüküüeküre naain beeürümiin. 
Aitukürüüa naja laenaaü.

Kanü nenajaü nenakaaürü kukuainanakaiürü

Kana rinajaaürü te inuaaelü kaje kuaaüneein niia kacha raüjiaraneein 
chaaen amiianenaa kuaraneein nenakaaürü naja ke aite. Ichaüenaaürü 
ke nekuretaanerateein chatuuanerejetuua kukuainakaineein nenakaaürü 
chaaen chatuuaniia jana ena nenakaaürü naain kuitüküüakache.

Kanü ichau neein nenakaaürü kuitüküüajeein
• Ii nenajaü nenakaaürü kukuainakaiürü küraakürü laenaaü 

chaaen chatuuani ichara neein neeüre naain beeü.

• Nii kürü küüani teein iicha laenai kuaarateeu ii ifujiaraaürü ainiiane ichaüenaaürü ke 
chaaen aitukürüüa naja ke kaetuu.

Kukuainanakai Kukuainanakai küraa Niicha ichaneeni

Kanu ichau, kanu lureri asaae ichaunakaauru chaaen kanu nenaja

Jataain kauachaain kuitüküüakache

• Ii rinajaaürü kaje bajaaü te, chatuuanerejetukürüüa nenaanaja 
raüjiara neein nenakaaürü kachaaürü jaiti kanaanaineeürüüa 
bana naain beeürümiin. Aitukürüüa naja laenaaü.

• Ii rinajaaürü kaje bajaaü te, kuratajai kukuinakai nenaanaja kuaara neein nenaa 
kachaaürü ke nereretaaine. 

• Chariji kukuainakaiürü jataain ii nenajaü nelatineein kuaraai. Nichatajaain janijieein 
chaaen chaanüna naain beeü.

1.

2.

Kukuainanakai:

Kukuainanakai: 

Kukuainanakai: 

Chaanüna

Chaanüna

Chaanüna

• Chatuuaneein ichaküre kukuainakaiürü nenaanaja kaetuna ke neeürüüa kü 
ichaunakaaürüne kuina. Ichaüenaaürü kaje bajaaü. Beeü.

• Ii fujiaraaürü chaaen ii rinajaaürü aina nereretaain chaaen kaa kürü küüani nenaa 
memuaaü:

Chatuuaneeürüüa inuaaelü nenakaaürü 
kukuainanakaiürü.

Chatuuaneeürüüa ena nenakaaürü 
kukuainanakaiürü.

Nerelaai najaaürü kuaaükü

• Ichaüena neei bana, ii raütariiana kukuainanakaineein neeine. Chaanüna. 

1.

2.

• Chatuuaniiane rei ne kukuainanakai. Kuratajaain beein laenaaü. 

Kanu ichau, kanu lureri asaae ichaunakaauru chaaen kanu nenaja

Kanü nenajaü bituanakaineein nenakaaürü 
besetaaürü

Kana rinajaaürü te, inuaaelü leeucha najaü nenakaaürü kutijiaain 
netaujiaain beseta bituarejetukürüüane ke aituküre. Akaaürü ke 
nekuretaanerateein inuaaelü bituanakaineein nenakaaürü bituaaürüüa 
naja kuitüküüin chaaen chatuuaneein enene bituanakai bituaaüre 
naain kuitüküüakache.

Kanü ichau neein nenakaaürü kuitüküüajeein

• Ichaüenaaürü aina nereretaain chaaen 4 jataain nelateein 
bituanakaineein nenakaaürü küraa laenaaü. Kaa kürü küüani 
nenaa memuaaü.

Bituanakai küraa Cha bana 
bituanakaine Chaanüna bituaaüre

Jataain kauachaain kuitüküüakache

• Ichaüenaaürü kaje bajaaü te, chatuuaneein inuaaelü 
bituanakaineein nenakaaürü bituaaüre naain beeine. 2 janijieein 
chaaen kaa kürü küüani nenaa memuaaü.

• Ii rinajaaürü kaje bajaaü te, jaiti kanaanaineeürüüa bana arajii kachaaürü kutijiaain 
niicha bituaaüri beseta ke nereretaaürümiin. Beeü.

Bituanakai Chaanüna bituaaüre
Chatuuaniia. Chaaürü bituae. Chaaürü kiin 
chaaen kuure. Chatuuaneein raaünsaaüre.

Bituanakai küraa

Chaanüna bituaaüre.

Chatuuaneein bituaaüre (chaaürü bituae, inata januuin bituaaüre, chaaürü 
ichanakaineein ichaain bituaaüre).

• Nii bituanakai ke nereretaaürüüa naja kaje jataain iicha raütati kuüjünaka jaaü.

• Ichaüenaaürü kaje bajaaü te, chaanüna jataain nelate ii nenajaü bituanakai naain beeine.

• Ii fujiaraaürü chaaen ichaüenaaürü kaje bajaaü te, nelateriiana nekuaaüneein jelaia 
enene bituaeraa inuaaelü bituanakaineein nenakaaürüne, chaanüna naain beeürümiin. 

Nerelaai najaaürü kuaaükü

• Chatuuani bituanakaiürü eta aina rautujeein niia kacha naja  
teera neein nelate. Chaanüna.    

• Kauachariiana jelaia inuaaelü bituanujuineein nenakaaürü bituajeein saküüakachene. 
Kuratajaain beein laenaaü.

1.

2.

Kana jaberuku ke ichanakaiKana jaberuku ke ichanakai

Ii küraa:

32

Kanü nenajaü nenakaaürü ichanuui

Kana inuaaesiiürü te enüüa inaa üküüe kaje kana rüküüeleneein 
nenakaaürü jaaüre. Kuanete nii ichanuuineein nenakaaürü kuarakaache, 
chatuuaneein nii ichaküre chaaen chaaürü nii ichae, chaaürü ke nii 
ichaküre chaaen chatuuaniia enene nii ichanuuineein nenakaaürü naain 
kuitüküüakache. Chaaen te chünükuua ichaüena kaje bajarichaacheein 
janaa ke kana relaane kuina. 

Kanü ichau neein nenakaaürü kuitüküüajeein
• Nenaanaja nainetiin amüüemüjüeein inuri kaje chaaen üküüekürü 

kaje ichanuuineein nenakaaürü kuaaniiü chaaen aina küaain kaa kürü 
küüane nenaa memuaaü.

Inuru aina üküüe kaje 
janujui.

Cha nii jae. Ene ainiiane 
kicha na.

Cha ne ke nelate.

Jataain kauachaain kuitüküüakache
• Kicha chaaen ene naaujuaineeichene inaraacha 

janaa jeerei janijieein janaa ke nerelaaüche chaaen 
ii fujiaraaürü ainiiane ii daae, ii rinaja kaje bajaaü te 
ii relaaine.

• Jaaine kuina nelatineein nenakaaürü ariin kaje 
jaaü. 

• Nii iicha janujui kuüjünaka jaain chaaen chaanüna nii ke takaajeein jaai naain beeü.

• Ii rinajaaürü kaje chaa ke kanaanaiürü, ranünaaürü, enamanaakürü kuichaaüre 
ichanuui janaa inaa kuina naain bajaaü.

• Jaai kuina iicha latenuuineein nenakaaürü küraa laenaaü chaaen chü teein erüüi naain 
beein laenaaü.

Latenakaiiürü Chü teein erünakaine

Kaa na jaaün 

34

• Ii rinaja chaaen ii daae naaujuaiüri kaje cha jarejetukürelü enamanaa neeürüüane bana 
enene ii nenajaü inaae jaerae lanaala nenaa neein naain bajaaü.

• Chaaürü ichanuuineein jajeein saküürüüane kauachare. Chaanüna naain beeü. 

Inuri chaaen üküüe kaje 
ichanuuineein inaae enene 
ii nenajaü janujuine lanaala 

nenaa.

Ichanuui itajenujuineein 
nenaa.

Chaanüna itajeeüre.

Ichanuui janujui niia ne rei nenaa. Chaanüna.

Nerelaai najaaürü kuaaükü

• Chaa ke nerelaai kaa ichanaki küüani. Nelatiiana ii rei. Chaanüna.

Nesarina naja jaain chaaen ke nesarichaache

Kana inuaaesiiürü kaje kuaaüneein te nerelaain ate suuin chaaen 
nünaana nenakaaürü kulalajiin ke nesariin, nüna küüani aasaje lanaala, 
sunaa naja neein nenakaaürüüacha ke suuin, sunaa naja neein 
nenakaaürü janaa kuitüküüin chaaen chaa kaje janakaine chaaenchü 
chü teein janakainee naain kuitüküüakache. Kana fujiaraaürü chaaen 
ichaüenaaürü ke nekuretaanerateein kana nenajaü nesarina naja neein 
janakaineein nenakaaürü kuitüküüakache.

Kana ichau neein nenakaaürü kuitüküüajeein

• Nesarichürüüa ii nenajaü nenakaaürü naja neein nenakaaürü 
chaaen ke akaaürüüacha suineein nünaana nenakaaürü, ate 
ainiiane tajaae naaujuaiüri küraa laenaaü. 

• Chunukuua ichaüena ke nii iicha laenai kuaarateein chaaen cha jaiti kü lanae naain 
bajaaü. Ii rei aituua naja laenaaü nii kürü küüane teein. 

• Ichaüena kaje chariji nesarina naja neein inaae ke nesarichürene, Chaanüna, naain 
bajaaü.

Nesarina naja neein nenaa küraa.

Nesarina naja inaae ke nesarichürüüa  
naja ne lanaala nenaa.

Chaaürü ke sunakaine.

Chaanüna

36

Jataain kauachaain kuitüküüakache
• Leinjiin ichaüena aina nereretaaü te ii nenajaü jaiti ke 

nesarichürüüa naja neein chaaen inaae nesarichürüüa naja 
ne lanaala nenaa beeine, ii rei chaaürü sunaa naja neein ne, 
chü teein janakaine naain beeine, nii aituua naja kaetuu kaa 
küüani teein.

• Ii fujiaraaürü ainiiane ii rinaja kaje chaaürü ichanakaine nesarina naja jaakane naain 
bajaaü. 

• Nesarina naja neein iicha janaa jeerei janijiin chaaen ii fujiaraaürü ainiiane ii rinajaaürü 
kaje bajaaü te janaa ke ii kuratajanekürümiin. 

• Chaanüna ke takaajeein janiiki naain beeü. 

• Jaai kuina nelateneenineein nenakaaürü ariiü. 
• Nesarina naja jaaü. 
• Nii iicha janujui kuüjünaka jaain chaaen chü teein nii jaai, chaanüna naain beeü. 

Nelatiia naja Nesarina naja küraa Cha ke sunakaine Chü teein janakaine

Ena netujueein 
janujineein 
nenakaaürü

Inaae janujuine 
lanaala nenaa

Kaa nesarina naja na janijieeün:

• Jaai naja neein nenakaaürü chaaen chü teein nii erüüi naain beein laenaaü.

Nerelaai najaaürü kuaaükü

• Kauachariia na nesarina naja neein nenakaaürü ke nesarichürüüa  
ii nenajaü nenakaaürü ne. Chaanüna, beein laenaaü 2:

• Chaanüna juraene ainiiane jurae nii iicha janujui, beeü.  

• Nii iicha janujui ke iicha sunujui kuüjünaka jaaü.      

1.

2.

Naineriia na ke leeucha nünaana 
nenakaaürü, tajaae ainiiane ate suuakane. 
Chaaürü. 

Jaanü: 

Latenakaiiürü Chü teein erünakaine

Kanü atane chaaen ke nenakaaürü

Ii küraa:

Kana nenajaü nenaa atane kuitüküüakache

Kana fujiaraaürü aina kana rinajaaürü te kana nenajaü nenaa atane 
kuitüküüre tunajelanaala, kü nenakaaürü kuitüküüin chaaen kü amünaa 
kuitüküüre. Ichaüenaaürü ke nekuretaanerateein nii nenakaaürü 
kuitüküüakache chaaen küüin türünaa naja kuüjünaka jaakache.

Kanü ichau neein nenakaaürü kuitüküüajeein

• Ii lureri kaje kuaaüneein küüin ii inaka ukuana ke türünaa naja kueru 
kuüjünaka jaaü. Küüane teein kü nenakaaürü chaaen sitüüin künaa 
naja neein neakaaürü jelai kuüjünakateeü.

• Leeucha nenaanaja nenaa ii araai rene ii fujiaraaürü aina küüin bedaenekiche naja 
kueru kuüjünaka jaaü. Kuitüküüin künaa naja neein nenakaaürü kuüjünakateeü küüane 
teein. 

Kanu atane chaaen ke nenakaauru

• Ii fujiaraaürü chaaen leeuchaaürü ichaüenaaürü ke nii iicha janujui kuaarateeü te ii 
kuratajanekürümiin kaetuna ke. Aitukürüüa najai aina küaain kaetiin nekuaaüneein 
jaaü.

Jataain kauachaain kuitüküüakache
• Ii fujiaraaürü ainiiane ii rinaja ke nekuretaanerateein, 

3 türiin kuriaae küüin türüürüüa kachaaürü naja neein 
nenaa janiichü, lenune uruua, nüküüesuru, nemüri 
naaujuaiüri. Chaaen chaanüna nii rene türüüre, chaaürü 
kaje kuaraain küüin nii kü türüüre naain bajaaü. 

Türünaa naja 
jelai Chaanüna nii kü türüüre Chaaürü kaje kuaraain kü 

türüüre

• Alaa, akuue, elele naaujuaiüri nenaja jelai kuitüküüina. Ii fujiaraaürü ainiiane ii 
rinajaaürü ke nekuretaanerateein ii lureri kaje kuaaüneein kü türünaa naja kueru 
kuüjünaka jaaü. 

• Ii rinajaaürü rei aituu te ii rei nünaana nenakaaürü ke ainiiane nünaana nitajiia kacha ne 
chaa kaje kuitüküüin jelaia lureri najaü türüe naain nereretaaine. Nii ii rei nereretaa naja 
laenaaü ainiiane kuüjünaka jaaü.

Nerelaai najaaürü küaaükü

• Nelatiia na ii rei ii nenajaü nenakaaürü kuitüküüin chaaen  
kü türüüi najaaürü kuitüküüine. Chaanüna.

Kana inuaaesiiürüüacha küraatenuuineein 
nenakaaürü

Kana rinajaaürü te laüri laüri kana atane ke nenakaaürü kuitüküüin 
chaaen küraateeüre. Akaaürü te: nüküüe, nüküüesuru, lenunekürü 
uruua chaaen leeuchaaürü ne. Ichaüenaaürü ke nekuretaanerateein 
jataain kauachaain kana atane ke nenakaaürü küraakürü 
kuitüküüakache chaaen inuaaelü nenakaaürü ke nereretanaa 
kuitüküüakache. 

Kanü ichau neein nenakaaürü kuitüküüajeein
• Kuitüküüi naja rijijieein küaain ii atane ke nenaa nemüri, nüküüesuru, 

nüküüe, lenunekürü uruua naaujuaiüri kuüjünaka jaaü chaaen küraa 
teeü.

• Ii araaichürü ke nekuretaanerateein nii iicha janujui küüane nenaane lanaala nenaa 
ariin ke küaain laenaaü.  

Jataain kauachaain kuitüküüakache

• Ii rinaja, ii fujiaraaürü ainiiane leeuchaaürü kuitüküüin 
nenakaaürü ke nekuretaanerateein ii atane ke nenakaaürü 
chatunaane neein nii nirijitukujuae rei küraa naain beein laenaaü. 

• Nii iicha laenanuui kaje leinjiin janijieein chaanüna nii nirijitukujuae rei küraa naain ke 
küaain beein nereretanaa laenaaü chaaen kuüjünaka jaaü. 

Rei küraa Tunaa neein aite

• Ii fujiaraaürü chaaen ii rinajaaürü ke nekuretaanerateein nii ii atane ke nenakaaürü ke 
nereretanaa ariiü. Ii nenaja ke nereretanaa rijijieein künaa kuüjünaka jaain chaaen ke 
küaain laenaaü. 

Nerelaai najaaürü kuaaükü

• Chaa ke nerelaai kaa ichanakai kaje. Chatuuaneein kana  
atane ke nenakaaürü kulalajinaa ke kana kuratajane. 

Kana nenajaü nenakaaürü nüküüe, nüküüesuru 
chaaen nemürichürü

Kana rinajaaürü te nüküüe, nüküüesuru chaaen nemüri küüane 
ichaunakaaürü kuitüküüin chaaen chatuuaneein eta aina neeüre naain 
kuitüküüre. Ichaüenaaürü ke nekuretaanerateein, kuanete ichaaurüüa 
ate, lenune neein nenakaaürü chaaen ajenakürü naja kuitüküüin chaaen 
chatuuaneein eta aina ichaaure naain kuitüküüakache.

Kanü ichau neein nenakaaürü kuitüküüajeein
• Ii nenajaü nenaa nüküüe, nüküüesuru ainiiane nemüri raütaain 

kuaraaü. Rei küraa laenaain chaaen kü ichaunakaaürü, ajena 
chaaen jelai erura neein nenakaaürü kuüjünaka jaaü.

• Nii iicha janujui kuaarateeü leinjiin ichaüena ke te kaetuna ke ii kuratajanemiin.

Jataain kauachaain kuitüküüakache
• Ii fujiaraaürü chaaen ii rinajaaürü kaje bajaaü te ii rei 

chaaürü ate neein, lenune neein ajena neein ichaaüre nii 
iicha janujui küüane naain beeürümiin. Nii aitukürüüa naja 
laenaaü kaa kürü küüane teein. 

Nenaja jelai:                                                 Rei küraa:

Ate/lenune neein nenakaaürü/
leeuchaaürü kü ichaunakaaürü.

Ajena/enüüa kü ichaunakaaürü.

• Ii fujiaraaürü chaaen ii rinajaaürü kaje chatuuaneein eta aina neeüre nünaana lenune 
neein nenakaaürü, ate chaaen ajenakürü nii ichaaurüüa najaü naain bajaaü. Chaaen 
nichatajaain chatuuaneein ichaaure naain beein laenaaü.

1.

2.

3.

• Ichaüenaaürü kaje chaaürü nii ichauin nenakaaürü erüra neein ne naain bajaaü.

• Leinjiin küraa laenaain chaaen kuüjünaka jaaü. 

• Ii rinajaaürü ainiiane ii araaichürü kaje bajaaü te nüküüe küüane ichaunakaaürü erura 
neein nenakaaürü ke ii rei nereretaaine. Laenaain chaaen kuüjünaka jaaü.

Nerelaai najaaürü kuaaükü

• Nelatiia na nüküüe, nüküüesuru chaaen nemüri küüane  
ichaunakaaürü kuitüküüin chaaen chatuuaneein eta aina ichaaure  
naain kuitüküüakachene. Chaanüna.

• Chatuuaneein niiakache ne rei ne nii nüküüe küüane nenakaaürü erura neein 
nenakaaürü aina.

Ichukai: jelaia umaruua ichaüin nenakaaürü naja 
jelai

Ukuana niia kaje karajaain jianenuuineein nenaa te ichukai ne, aka 
te jelaia nelararajiaa atane chaaen jelaia türüürüüa kü nelatineein 
nenakaaürü ne kuina jianeküre. Kana inuaaesiiürü te chatuuaneein 
ukuana niia kaje ichukaineein jelaia nüna neein nerutue ukuana naain 
kuitüküüre. Ichaüenaaürü ke nekuretaanerateein jataain kauachaain 
kana nenajaü nenakaaürü ichukai ke kuitükünakaiiürü kuitüküüakache.   

Kanü ichau neein nenakaaürü kuitüküüajeein
• Ii lureri kaje kuaaüneein inaraacha sirinuui ichukai ke türünaa naja 

beru kuüjünaka jaaü.

• Ichaüena ke nii iicha janujui kuaarateeü chaaen kaetuna ke ii kuratajanemiin.

Jataain kauachaain kuitüküüakache

• Ii fujiaraaürü ainiiane ichaüenaaürü ke nekuretaanerateein 
kuratajai ichukai najaü türüniiü, ichükai nachasiie chaaen ichukai 
inuaaesi naaujuai najaü, raütaain kü nenakaaürü kuaraaü. 

• Iicha kuaranuji laenaaü kaa kürü küüane teein. 

• Nii ii kuriianera icahaüena ke nii kuratajai kürü küüane teein iicha janujui kuaarateeü, 
chaaen cha jaiti kü lanae naain bajaaü. Nii aituua naja ke kaetuu.

Ichukai nachasine najaü kanüüacha kuarai

Nünaana 
lenune neein 
nenakaaürü 

Tajaaekürü
Sisiinchu 

neein 
nenakaaürü 

Ajena 
lenune neein 
nenakaaürü

Ajena 
kui neein 

nenakaaürü
Leeuchaaürü

Ichukai inuaaesi najaü kanüüacha kuarai

Nünaana 
lenune neein 
nenakaaürü 

Tajaaekürü
Sisiinchu 

neein 
nenakaaürü 

Ajena 
lenune neein 
nenakaaürü 

Ajena 
kui neein 

nenakaaürü
Leeuchaaürü

• Ichaüenaaürü kaje chaaürü kü temüürelü ichukai niia kuina nii ukuana jianekürüüane 
ajiniia naain bajaaü. Kuüjünaka jaaü.

• Ii fujuiaraaürü kaje chaaürü kü temüüajeein saküüre inaae ichukai niia kuina nii ukuana 
jianekürüüane baia naain bajaaü. Kuüjünaka jaain chaae nasaae teein rei küraakürü 
laenaaü. 

• Ichaüenaaürü kaje chatuuaniia ne kaje inaae nekuaaüneein ukuana neein janakai niia 
ichukai naja kuitüküüaka naain bajaaü. Aitukürüüa naja laenaaü. 

Nerelaai najaaürü kuaaükü

• Chatuuaneein lenune, nekuichana naja, lureri asaae nelatineein chaaen leeuchaaürü 
naaujuaiüri ke kana kuratajane ichukai najaü nenakaaürü naain beeü.

Kana atane najaü nünaana nenakaaürü  
kuitüküüakache

Kana rinajaaürü te kacha kaje nekuaaüna nünaana nenakaaürü ne jaaün 
kana laürijira rijijieein neeürüüa nünaana nenakaaürüne ke aituküre. 
Nituuaniiane jaaün te akaaürü ke kana süüjüa akatichaachene kuina aituküre. 
Kuanete kana araaichürü ke nekuretaanerateein chü ichaaüre, chaaürü 
ke lenuneein neeüre chaaen cha akaaürü erura ne naain kuitüküüakache. 
Chaaenchü chatuuaneein jataain kailichanujineküre naain kuitüküüakache.

Kanü ichau neein nenakaaürü kuitüküüajeein

• Ichaüenaaürü kaje ichukai jana erünakaineein nenakaaürü, nünaana 
erünakaineein nenakaaürü chaaen nüküüe aüaniia erünakaineein 
nenakaaürü küraa bajaaü. Kaa kürü küüane teein laenaaü. 

Arajiin nenakaaürü Tabanijiiananaain erünakaineein 
nenakaaürü

• Nünaana:

• Ichukai janaü:

• Nüküüe aüaniia: 

• Ukuana janaü:

• Nünaana:

• Ichukai janaü:

• Nüküüe aüaniia:

• Ukuana janaü:

• Ii rinajaaürü kaje bajaaü te ii nenajaü nünaana inaae erünakaine lanaala nenaa ke 
nereretaaine chaaen chaanüna nii nituuane naain beeine. Kaa kürü küüane teein nii ii 
rei nereretaa naja laenaaü.   

Nünaana lenune neein erünakine 
lanaala nenaa Chaanüna nii nituuane

Jataain kauachaain kuitüküüakache
• Leinjiin nünaana lenune neein nenaa iicha kuitükünujui 

janijieein chaaen leinjiin ichaüena kaje bajaaü te 
chatuuaneein nekuaaünaelü naain ke nereretaaine. Nii 
nereretaa naja kaje iicha raütati küjünaka jaaü.

• Leinjiin nünaana lenune neein nenaa janijieein chaaen leinjiin ichaüena kaje bajaaü te 
chü tiaain amüe janutiin ainiiane jiichuu na, jelaina amüüa chaaen chaa ke lenune naain 
ke nereretaaine. Laenaaü.

• Nii iicha janujui ereretaaü ichaüena rei chaaen cha jaiti kü lanae naain beeine. Nii 
aituua naja aina küaain kaetuu. 

• Ii rinaja kaje kacha neein nerejetuua nii iicha janijiei lenune neein nenaa naja bajaaü 
chaaen chaanüna jana nii nerutue naain bajaaü. 

• Kanaanai niiakache kaje kuaaüneein te nünaana nenakaaürü ke kana süüjüa akateein 
niiakache ne kuina kana relaaüre. Ichaüena kaje bajaaü te ke küaain ii rei nereretaaine. 
Nii aituua naja kuüjünaka jaain chaaen ke küaain nereretanaa laenaaü.

Nerelaai najaaürü kuaaükü
• Chaanüna nelate nünaana nenakaaürü kuitüküüakane  

naain beein kuratajaain laenaaü. 

1.

2.

Kanü nenajaü nenaa nüküüe, nüküüesuru chaaen 
nemüri küüani nenakaaürü 

Kana nenjaü nenaa nüküüe, nüküüesuru chaaen nemürichürü 
te ichaaürüüa küüane araai laüriin ichaunakaaürü naja ne, kana 
rinajaaürü te jataain tunajelanaala nii kuitüküüre. Kana fujiaraaürü 
chaaen kana rinajaaürü ke nekuretaanerateein kuanete chatuuaneein 
nekuaaünaelü, chatukuuaneeürüüa chaaen chü ichaaure, chatuuaneein 
kairichanujuineein neeüre naain kuitüküükache.

Kanü ichau neein nenakaaürü kuitüküüajeein
• Kuitüküüi naja rijijieein küaain ii nenajaü nenaa nüküüe, 

nüküüesuru chaaen nemüri küüane nenakaaürü ateeürü 
küraa laenaaü.

• Nii kürü küüane teein iicha laenai kuaarateeü ii inaka chaaen ichaüenaaürü ke te 
lanejeekane kuaraain ii kuratajanekürümiin kaetuna ke. Nii aitukürüüa naja laenaaü.

Nüküüe küüani arajiin 
nenakaaürü.

Nuküüesuru küüani arajiin 
nenakaaürü.

Nemüri küüani arajiin 
nenakaaürü. 

• Ii rinajaaürü kaje bajaaü te, ii nenajaü nenaa nüküüe, nüküüesuru chaaen nemüri 
naaujuai küüane nenakaaürü ke ii rei nereretaaine. Nii ii rei nereretaa naja laenaaü kaa 
kürü küüani teein.   

Nüküüe, nüküüesuru chaaen 
nemüri küüane inaae erünkaine 

lanaala nenakaaürü. 
Chaanüna nii ai.

Jataain kauachaain kuitüküüakache

• Nüküüe küüani nenaa janiichü leinjiin chaaen ichaüena kaje 
bajaaü te chatuuaneein nekuaaünaelü naain ke nereretaaine. 
Nii nereretaa naja kuüjünaka jaaü. 

• Nüküüe küüani ichaunaa janijiin chaaen chatuuaneein ne, jelaina amüüa, chatuuaneein 
kusuruuin sunakaine, naineriia na nerutuuane naain beein ii nenajaü nenakaaürüacha 
kuitükünujui rijijieein küaain laenaaü.   

• Nii iicha laenanuui kuaarateeü leinjiin ichaüena ke chaaen nii iicha janujui ke 
kuitükünakai ke ii kuratajanemiin. Nii aituua naja laenaaü.

• Leinjiin ichaüena kaje bajaaü te chatuuaniia nii nüküüe küüani nenakaaürü ke kana 
süüjüa akateniiakane naain ke nereretaaine chaaen aina küaain leinjiin nereretanaa 
laenaaü kuüjünaka jaain.    

Nerelaai najaaürü kuaaükü

• Chatuuaneein kaa nüküüe, nüküüesuru chaaen nemüri küüani nenakaaürü ke 
kuitükünakai kuitüküüi naja kuaraai ena aia naja aina teein. 

Kanü atane ke nenaa tajaae

Kana fujiaraaürü chaaen kana rinajaaürü te kana atane ke nenakaaürü 
tajaaekürü kuitüküüre, nejesinajeein eta aina ichaaurüüa naja 
kuitüküüre chaaen chatuuaneein nekuaaünaaürelü naain kuitüküüre. 
Kana inakaaürü ainiiane kana rinajaaürü ke nekuretaanerateein kana 
nenajaü nenakaaürü tajaaekürü kuitüküüin chaaen chatuuaneein 
kairichanujuineküre naain kuitüküüakache. 

Kanü ichau neein nenakaaürü kuitüküüajeein

• Kuitüküüi naja rijijieein küaain: 
Ukuana, ichukai, nüküüe aüaniia chaaen nünaana 
erünakaineein nenakaaürü tajaaekürü küraakürü laenaaü kaa 
kürü küüani teein.  

• Ii fujiaraaürü ainiiane leeuchaaürü ke nii kürü küüani iicha janujui kuaarateeü te kaetuna 
ke ii kuratajanekürümiin. Aituua naja laenaaü.

Nenaja Tajaae arajiin nenaa
Tajaae inaae erünakaine lanaala 

nenaa

Ukuana

Ichukai 

Nüküüe 
aüaniia

Nüna  

• Ii rinajaaürü kaje bajaaü te ii nenajaü inaae erünakaine lanaala nenaa tajaae beeine 
chaaen chaanüna nii ai naain beeine. Kaa kürü küüani teein aituua naja laenaaü.   

Nenaja
Tajaae inaae erünakaine lanaala 

nenaa
Chaanüna nii ai

Ukuana janaü

Ichukai janaü 

Nüküüe 
aüaniia

Nünaana 

Jataain kauachaain kuitüküüakache

• Leinjiin tajaae iicha kuitükünujui janijieein aia naja 
ke küaain beein laenaaü: jelaina amüüa chaaen 
chatuuaneein ne leeuchaaürü nünaana nenakaaürü aina 
naain beein.  

• Ichaüenaaürü ke nii iicha janujui kuaarateeü te jaiti niia tajaae ke kuitükünakaine ii 
kuratajanekürümiin kaetuna ke. Aituua naja laenaaü.

• Leinjiin tajaae iicha kuitükünujui janijieein chaaen leinjiin ichaüena kaje bajaaü te 
chatuuaneein nekuaaünaelü naain beeine. Nereretaa naja kuüjüaka jaaü.    

Nerelaai najaaürü kuaaükü

• Chatuuaneein kaa tajaae ke kuitükünakai kuitüküüi naja kuaraai  
ena aia naja aina teein. 

Kanü atane ke nenakaaürü enüüakürü

Enüüakürü te jataain nelatineein ne kana rei, kana rinajaaürü te 
enüüa ke kuitükünakai kuitüküüre: rei küraa, chatukuuaniia, chü 
teein erünakaine chaaen cha ne ke nelate naain kuitüküüre. Akaaürü 
ke nekuretaanerateein jataain kauachaain kuitüküüakache chaaen 
chatuuaniia ena naain kuitüküüakache. 

Kanü ichau neein nenakaaürü kuitüküüajeein

• Kuitüküüi naja rijijieein küaain:  
Ii nenajaü arajiin erünakaineein nenakaaürü enüükürü chaaen 
inaae arajiin erünakaine lanaala nenakaaürü küraa laenaaü. 

• Nii kürü küüani teein iicha janujui kuaarateeu ii fujiaraaürü ke te kaetuna ke ii 
kuratajanemiin. Aituua naja laenaaü küüani teein.

Enüüa arajiin nenakaineein  
nenakaaürü.

Enüüa arajiin erünakaine lanaala 
nenakaaürü.

• Ii fujiaraaürü ainiiane ii rinajaaürü kaje enüüakürü inaae erünakaine lanaala 
nenakaaürü bajaaü chaaen chaanüna nii ai naain bajaaü. Aituua naja laenaaü kaa 
kürü küüani teein.   

Enüüa inaae erünakaine 
lanaala nenakaaürü

Chaanüna nii ai

Jataain kauachaain kuitüküüakache
• Ichaüenaaürü kaje chaanüna tajaaekürü chaaen leeuchaaürü 

nünaana nenakaaürü rei kauachaene saa enüüakürü ne naain 
bajaaü. Aituua naja laenaaü.  

• Leinjiin enüüa janijieein kuitüküüi naja rijijieein küaain, chü teein ne, chaa ke nelate, 
chatuuaneein nekuualajiin finakaine naain beein laenaaü ii nenajaü nenakaaürüüacha 
kuitükünujui rijijieein küaain.   

Kanu atane chaaen ke nenakaauru

• Ichaüena ke nii iicha janujui kuaarateeü te, lanejeeka enüüa ke kuitükünakaine kaetuna 
ke ii kuratajanemiin. Aituua naja laenaaü.

• Leinjiin enüüa janijieein chaaen leinjiin ichaüena kaje bajaaü te chatuuaneein 
nekuaaünaelü, cha rei neba ne ainiiane cha rei erura ne naain ke nereretaaine. Aituua 
naja kuüjünaka jaaü.    

Nerelaai najaaürü kuaaükü

• Jataain te kauachaene nitajiiajiiakuaa araai laürii enüüakürü ne, chatuuaneein 
ichariiakache nitajiiajeein saküüane kuataa.

Ichaunaa chaaen kui neein inuaaelü 
kaje kuaaüneein nenakaaürü

Ii küraa:

Ajenakürü te kana kuichaain chaaen kana 
büjüate künai kaje 

Kana rinajaaürü te nünaana kuineein nenakaaürü janiina kuitüküüin, 
nelatiia naja kuitüküüin, chaelai jelai nelate nekuichana naja neein 
chaaen chatuuaneein kusinakaain nekuichana ne naain kuitüküüre. 
Kana rinajaaürü ke nekuretaanerateein nii kuineein nenakaaürü 
ajenakürü kuitüküüin, chaelai jelai latenakaine chaaen chatuuaneein 
kusinakanakaine naain kuitüküüakache.

Kanü ichau neein nenakaaürü kuitüküüajeein
• 6 neein ii lureri asaae nekuichakürüüa naja neein nenaa küraa 

laenaain chaaen chaaürü künaineein ke kuichanakaine naain beeü. 

Ajena kuineein nenaa küraa Chatuuani künai ke kuichankaine

1.

2.

3.

4.

5.

6.

• Nii iicha janujui kuaarateein chaaen aitukürüüa naja ke kaetuu. Kuratajai kuüjünaka 
jaain chaaen rei küraakürü laenaaü.

Jataain kauachaain kuitüküüakache

• Ichaüenaaürü kaje nekuichana naja neein nenakaaürü 
ajenakürü bajaaü. Rei küraakürü laenaaü.

• Ichaüena ke nii iicha laenanuui kuaarateein chaaen aituu te künai kuichana naja niia 
naja rijijieein küaain le laürijiianaain tenaa ke ii kuratajanemiin. Le laürichürü küraa 
laenaaü.

• Inara ukuana ena nenaa chaaen inaae ichukaineein nenaa kuaaniiü chaaen kü 
nekuichana naja neein nenakaaürü ajenakürü iicha erünujui küraa laenaaü. 5 janijieein 
chaaen aina kaa kürü küüani nenaa memuaaü.

a.

b.

c.

Ajena kuineein nenaa 
küraa

Ke kuichanakaineein nenaa Chaelai jelai latenakaine

• Nichatajaain janijiieein chaaen ichaüena kaje bajaaü te chatuuaneein ranakaine, chaaürü 
ke kusinakaain ranakaine chaaen chatuuanein kusinakaain janakaine naain beeine.

• Nii nichatajaain iicha janijiei ajenakürü ke nekuichana kuitüküüi nenakaaürü kaje bajaaü 
te, chtunaaein kusinakaa ne rei ne ke kuichanuui kacha naain beeine.

• Ii rinaja kaje bajaaü te nekuichana naja neein nenakaaürü ajenakürü ke nereretaaine, 
jataain iicha raütati janijieein chaaen laenaaü.

Ajena 1. 

Ajena 1.

Ajena 2.  

Ajena 2.

Ajena 3.

Ajena 3. 

Nerelaai najaaürü kuaaükü

• Cha ichare ii lureri asaae ichaunakaaürü chaaen ii nenajaü nenakaaürü nekuicaha naja 
neein nenakaaürü kuitüküüin berainaa ke nerelaaürüa  
kanaanaiürü chaaen enamanaakürü ne kuina.

• Chaa ke sitüre nitajia nünaana nekuicaha naja neein nenakaaürü chaaen 
kuitükünujuineein nenakaaürü ne. Cha ichariiakache.

Rauruuin chaaen kacha kauacha neein niiaka naja

Kana rinaja aina kana daaeküreü te rautujeein ichauakane kuina itulere 
ke kana süüjüa akateein niiakane kuina aituküre. Ichaüenaaürü ke 
nekuretaanerateein jataain kauachaain chaaürü ichanakaine rautujeein 
rauruuin ichauakane kuina naain kuitüküüakache.

Kanü ichau neein nenakaaürü kuitüküüajeein
• Kuitüküüi naja rijijieein küaain kaa bajanujiiürü tunuraaü: 

• Ii rinaja chaaen ii daae ke nii iicha janujui kuaarateeü te kaetuna ke ii kuratajanemiin. 

Cha ichanakaineein ne rauruuin ichauakane kuina.

Chatuuaneein niiakane rei ne rautujeein leinjiin nenaanaja ichaunaa nainichaane kuina.

Jataain kauachaain kuitüküüakache

• Ii rinaja ainiiane chunukuua ichaüena kaje bajaaü te, cha 
icharejetukürelü kanaanaineein chaaen enamanaaneeürüüa 
bana rautujeein chaaen rauruuin ichaurüüane kuina naain 
beeine. Kuüjünaka jaaü.  

• Ii fujiaraaürü kaje bajaaü te chatuuani kauachaain ichauakane kuina tunuranakai 
ainiiane chatuuaneeürüüane rei ne rautujeein nenaanajaü ichaurejetukürüüane kuina 
naain beeürümiin chaaen kuüjünaka jaaü. 

• Chaaürü ichanakaine ne rautujeein nenaanajaü ichauakane kuina. 

• Aitukürüüa naja kuüjünaka jaaü.  

• Ii rinajaaürü, ii fujiaraaürü chaaen ichaünenaaürü kaje chaaürü ke inaae enene 
nekureenraa ichaunaa jaaü inaae rautujeein ichaunaa nainesine kacha naain bajaaü. 
Aitukürüüa naja laenaaü.

Nerelaai najaaürü kuaaükü
• Chaanüna nelate rauruuin chaaen rautujeein ichauaka kana nenajaü naja 

kuitüküüakane.  

• Chaa ke nerelaai kaa ichanakai küüani. Chatuuaneein kana nenajaü ichaunaa kuina 
kana kuratajane.

Rautujeein ichunaa naja akatera neein nenakaaü.

Chaanüna künaitichaache 

Kana rinajaaürü te namüte kacha aina kauachaain nenaniia naja kaje 
kuaaüneein rautiin neniia kacha naja kuitüküüin chaaen itulere nünaana 
nenakaaürü erura neein ainiiane ijiaane neein nenakaaürü ke süüjüa 
akateniia jaaün künaetejeriin niia kacha naja ke kana relaaüre. Akaaürü 
ke nekuretaanerateein chaanüna künaite kacha chaaen chatuuaneein 
nekuichana naine naain kuitüküüakache.

Kanü ichau neein nenakaaürü kuitüküüajeein

• Cha ichaküre ii nenajaü nenakaaürü künaitiia chükuua ne. 

• Ii fujiaraaürü kaje bajaü te künaitekürüüa ii araaichürü naja ke nereretaaine, chaanüna 
nii künaiteküre chaaen chatuuaneein nekuichaaüre naain beeine. Aituua naja laenaaü.

Ii araai küraa Chaanüna künaite Chatuuaneein nekuichae

FICHA MAMARU-URARINA-ITEM 28.indd   72FICHA MAMARU-URARINA-ITEM 28.indd   72 23/11/2021   10:18:0423/11/2021   10:18:04



73

Ichaunaa chaaen kui neein inuaaelu kaje kuaauneein nenakaauru

• Ichaüenaaürü kaje chaaürü künaiürü itulere bana ne ii nenajaü, chaanüna naain 
bajaaü. 5 laenaaü.

Chariji künai enaacha kana künaitae Chaanüna

1.

2.

3.

4.

5.

Jataain kauachaain kuitüküüakache
• Ii rinajaaürü chaaen leeuchaaürü ichaüenaaürü kaje 

chatuuaneein ichauaka naja kana künaitae naain bajaaü. 
Aitukürüüa naja laenaaü.

• Ichaüenaaürü kaje chatuuaniiane kana künaitae nünaana nenakaaürü chaaen 
ajenakürü naain bajaaü.

• Naineriia na künaitena naine lanaala niia kacha ne. Chatuuaneein.

• Chatuuaneein nekuaalajiin niiakane rei ne künaitichaane kuataa.

• Ii rinajaaürü chaaen leeuchaaürü ichaüenaaürü kaje bajaaü te chatuuaneein ii nenajaü 
nenakaaürü kailichae künai naain beeürümiin. Nii nereretaaürüüa naja kaje 3 künai 
janijieein chaaen laenaaü.

Künai 1:

Künai 2:

Künai 3:

• Ichaüenaaürü kaje bajaaü te chariji künai kuichae cha inaera neein nenaa kacha 
chaaen chatuuaneein kuichae naain beeine.

Nerelaai najaaürü kuaaükü

Kana rinajaaürü bana nabeetiin nenaa künai 

Kana rinajaaürü te künai nabeetiin aerene kaje türünakaaürü jaseri, 
saraanfi, kitamuru chaaen leeuchaaürü künaiürü janaü nerejetukürelü, 
jataain te banejelanaala akaaürü künaitarejete nii künaiürü. 
Ichaüenaaürü ke nekuretaanerateein nii künaiürü ke nereretanaa 
kuitüküüakache chaaen chatuuaneein kaje nekuualajiin nerejetukürelü 
naain kuitüküüakache.

Kanü ichau neein nenakaaürü kuitüküüajeein
• Ichaüenaaürü ke nekuretaanerateein aerene kaje türanujuineein 

jataain nabeetiin ii nenajaü nenakaaürü künaitara neein 
nenakaaürü künaiürü küraa laenaaü chaaen chatuuaneein 
kacha müküüe naain bajaaü. Autukürüüa naja laenaaü kaa kürü 
küüani teein.  

• Nii iicha laenanuui kuaarateeü kuitüküüin nenaa ke ainiiane kacha kuichara neein 
nenaa ke chaaen aituua naja ke kaetuu.

Künaiürü Chatuuaneein kacha müküe

1.

2.

3.

4.

Jataain kauachaain kuitüküüakache

• Ii rinajaaürü chaaen leeuchaaürü ichaüenaaürü kaje bajaaü 
te chatuuaneein türüüre nii künai nabeetiin nenakaaürü naain 
beeürümiin. Aitukürüüa naja laenaaü.

• Ii rinajaaürü ainiiane leeuchaaürü ichaüenaaürü kaje bajaaü te chatuuaneein künai 
nabeeti kaje nekuualajiin nerejetukürelü naain beeürümiin. Nereretaaürüüa naja 
laenaaü.

Künai 1:

Künai 2:

Künai 3:

Künai 1:

Künai 2:

Chatuuaneein nekuualajiiüre

Chatuuaneein nekuualajiiüre

• Ii rinajaaürü chaaen leeuchaaürü ichaüenaaürü kaje bajaaü te künai nabeetiin 
kachaaürü künaitara ke nereretaaürümiin chaaen chatuuaneein nekuichaaüre naain 
beeürümiin. Aitukürüüa naja laenaaü. 

• Chatuuanein enene künai nabeeti kaje nekuualajiiüre.

• Ii rei nereretaaürüüa naja kuüjünaka jaaü.

Künai 3:

Chatuuaneein nekuualajiiüre

Nerelaai najaaürü kuaaükü

• Chaanüna nelate kana araaichürü chaaen kana nenajaü  
nenakaaürü künaitajakuaalü künai nabeeti naja kuitüküüakachene. 

• Cha ichakaachene rei ne kana künaitaa künai nabeetine kuataa.

Kuineein nelateein nenakaaürü ajenakürü 

Kana rinajaaürü te aina küaain cha kuaraain, kauachaain ichauakane 
kuina chaaen raüruuin ichauakane kuina nekuichana naja neein 
nenakaaürü ajenakürü kuitüküüre. Akaaürü ke nekuretaanerateein nii 
ajenakürü kuineein nenakaaürü kuitüküüin, chü tiaain ke nekuichaaka 
chaaen chaaürü kaje kui janaaa naine naain kuitüküüakache.

Kanü ichau neein nenakaaürü kuitüküüajeein
• Aina küaain cha kuaanajaneein chaaen nekuichana naja neein 

nenakaaürü ajenakürü ke nereretaa ii rinaja naja kuaaükü. Rei 
küraakürü laenaain chaaen chü tiaain ranakaine naain beeü.

• Ajenakürü kuüjünaka. 

Ajena küraa Chü tiaain ranakaine

• Nii iicha laenanuui aina iicha janujui kuüjünaka kuaarateeü chaaen kuaraain aituua naja 
ke kaetuu.   

Jataain kauachaain kuitüküüakache

• Ii rinjaaürü kaje bajaaü te chaaürü ajena kuineein nenakaaürü 
ke nekuichaaüre ii nenajaü nenakaaürü ainiiane leeucha 
nenaanajaü nenakaaürü naain beeine. Nichatajai janijieein ke 
küaain laenaaü.

• Ichaüenaaürü keje bajaaü te chaaürü nii ajena kuineein nenakaaürü kaje kui jae 
chaaen chaaürü kue, chatuuaneein kusinakae nii kuera naain beeine.

Ajena küraa 1: 

Ajena küraa 2: 

Ajena küraa 3: 

Cha neke nelate

Cha neke nelate

Cha neke nelate

Ajena küraa Chaaürü kaje kui 
jae Chaaürü kue Kueraacha 

kusinakaaene

• Ichaüenaaürü kaje bajaaü te chatuuaneein janakaine kui nii iicha laenanuui ajena kaje 
chaaen chatuuaneein kunakaine naain beeine.

Ajena 1

Chatuuaneein janakaine kaje kui

Chatuuaneein kunakaine

Cha ke kacha kukuae

Ajena 2

Chatuuaneein kaje janakaine kui

Chatuuaneein kunakaine

Cha ke kacha kukuae

• Ichaüenaaürü kaje bajaaü te ajenakürü nelateein nenakaaürü ke nereretaaine, leinjiin 
janijiin chaaen ke küaain aituua naja laenaaü.

Nerelaai najaaürü kuaaükü

• Chaanüna nelate ajenakürü nelateein nenakaaü 
kuitüküüakachene.

• Ii nenajaü kuineein nenakaaürü ke nekuichajeein saküürüüa enamanaakürü, 
ichaüneaaürü naaujuaiürü naja ke na esenetaai ainiianena inaae baitekürüüa. 
Chaanüna. 

Chaanüna kana künaitana naine nünaana 
nenakaaürü

Kana rinajaaürü te nünaana nenakaaürü ke kana süüjüa akateniiakane 
kana künaitana nainiia naja kuitüküüre. Kuanete ichaüenaaürü kaje 
bajaakache te kana künaitana nainiia nünaana nenakaaürü naja 
ke nereretaaürümiin chaaen ichanakaineein nenakaaürü ke kana 
süüjüateeürüüa kuina aitukaache.

Kanü ichau neein nenakaaürü kuitüküüajeein
• Kuitüküüi naja rijijieein küaain nünaana nenakaaürü küraa laenaain 

chaaen chatuuaneein kacha künaitae naain beein laenaaü.  

Nünaana nenakaaürü 
küraakürü Chatuuaneein kacha künaitae

Jataain kauachaain kuitüküüakache

• Ichaüenaaürü kaje bajaaü te chaaürü nüna küüani ne chaaen 
chaaürü künaitana naine naain beeine. Kuratajai laenaaü.

Nüna küüani nenaa 1: 

Chaaürü künaitana naine

• Ii neba chaaen ii daae kaje bajaaü te, niia kanaanaiürü künaitara neein nüna küüani 
nenakaaürü naja beeine. Aituua naja laenaaü.

Nüna küüani nenaa 2: 

Chaaürü künaitana naine

• Nünaana nenakaaürü küraa laenaaü.  

• Ichaüenaaürü ke nii iicha laenai chaaen iicha janujui kuüjünaka kuaarateeü, kuaraain 
aitukürüüa naja aina kaetuu.

• Ii fujiaraaürü chaaen leeuchaaürü ichaüenaaürü kaje bajaaü te nüna küüani 
nenakaaürü ichanuuineein künaitenakaaürü ke nereretaaine, chaaen chatuuaneein 
aiüre naain beeine. Leinjiin janijieein chaaen laenaaü.

• Ii rinajaaürü kaje bajaaü te chaaürü nüna küüani nenakaaürü aina erenaa naine chaaen 
chatuuaneein ichae naain beeine.  

• Ichaüenaaürü kaje bajaaü te kacha künaitana nainiia nüna küüani nenakaaürü naja 
ke nereretaaine chaaen chatuuaniiakane kana künaitana naine naain beeine. Leinjiin 
janijieein chaaen laenaaü.

Nerelaai najaaürü kuaaükü

• Chaanüna nelate nüna küüani nenakaaürü ke kana süüjüa 
akateein niiakane. Nichatajaain beein laenaaü.

• Chatuuaneriia nüna küüani nenakaaürü ke kana süüjüa akateein niiakache naja 
baiteein niiakachene.

1.

2.

3.

Kana nenajaacha jeerei

Kana rinajaaürü te kaa ichauakache naja chaüratane baia niia leeucha 
nenaanaja neeurüüa jelai kuneraneein nenakaaürü naja ke aite. 
Ichaüenaaürü ke nekuretaanerateein jataain kauachaain kuitüküüin 
chaaen kü ichaunakaaürü kuitüküüakache.

Kanü ichau neein nenakaaürü kuitüküüajeein

• Nereretaaürüüa ichaüenaaürü naja kuaaüki naja rijijieein küaain 
kaa kürü küüane teein laenaaü laüri laüri ichaunakaaürü ke 
küaain. 

• Ii nenajaü nenaa ichaüena ke nii iicha laenanuui kuarateeü te kuaraain aituua naja aina 
kaetuui.

Ichaaunaa naja jelai Kü ichaunakaaürü

1.

2.

3.

4.

5.

Jataain kauachaain kuitüküüakache

• Ii rinajaaürü chaaen ichaüenaaürü ke 
nekuretaanerateein laüri laüri ichaünakaaürü nenaja 
kuitüküüin chaaen kü ichaunakaaürü kuitüküüakache.

• Ii rinajaaürü chaaen leeuchaaürü ichaüenaaürü kaje bajaaü te chatuuaneein laüri laüri 
ichaunakaaürü aina neeüre kachaaürü naain beeine. 

• Ii rinajaaürü chaaen leeuchaaürü ichaüenaaürü kaje bajaaü te laüri laüri ichaunakaaürü 
aina ichaaürüüa kachaaürü naja ke nereretaaine. 

• Leinjiin nii nereretanaa janijieein laenaain chaaen kuüjünaka jaaü. 

Nerelaai najaaürü kuaaükü

• Chaanüna nelate kaa chaüratane baia leeucha ichaunaa naja  
neein nenakaaürü kuitüküüin chaaen kü ichaunakaaürü  
kuitüküüakachene. 

FICHA MAMARU-URARINA-ITEM 28.indd   86FICHA MAMARU-URARINA-ITEM 28.indd   86 23/11/2021   10:18:1223/11/2021   10:18:12



FICHA MAMARU-URARINA-ITEM 28.indd   87FICHA MAMARU-URARINA-ITEM 28.indd   87 23/11/2021   10:18:1223/11/2021   10:18:12



FICHA MAMARU-URARINA-ITEM 28.indd   88FICHA MAMARU-URARINA-ITEM 28.indd   88 23/11/2021   10:18:1223/11/2021   10:18:12



Lenune, nefaain nenakaaürü chaaen 
ichauin nenakaaürü

Ii küraa:

Ukuana te kana kuraateein chaaen kana berai

Kana nebaaürü aina kana daaekürü te, ichaunaa naja teera neein niia 
ukuana naja kuitüküüre tunajelanaala. Kana nebaaürü chaaen kana 
daaekürü ke nekuretaanerateein ukuana janaü nenakaaürü kuitüküüin 
chaaen chatuuaneein nüna kaje kanaacha erünujui aina jasiiteein ke 
lenunichaa kuriki late lanaala naain kuitüküüakache.

Kanü ichau neein nenakaaürü kuitüküüajeein

• 10 inara ukuana janaü temüle neein umarunakaaürü küraa laenaaü.

• Nii iicha laenanuui kaje kuratajaain ii nenajaü itulere bana inaraacha kinujui neein 
nenaa küraa laenaain chaaen kuüjünaka jaaü.

1. 6.

2. 7.

3. 8.

4. 9.

5. 10.

Rei küraa Rei küraa

• Kinakai neein nenakaaürü temüürüüane baia chaaürü temüüre nekuicahana naja 
neein, chaelai janaa naja neein chaaen leeuchaaürü ke nelatineein. 5 janijiin rei küraa 
laenaain chaaen cha ne ke nelate naain beeü.

1. nelatiia 

2. nelatiia 

3. nelatiia 

4. nelatiia 

5. nelatiia 

Jataain kauachaain kuitüküüakache

• Ii neba chaaen leeuchaaürü ichaüenaaürü kaje bajaaü te, 
chaaürü ichaküre kauachaain umaruuin arajiin inakaain chaaen 
jiia temüle ne kuina naain beeürümiin. 

• Ii neba chaaen leeuchaaürü ichaüenaarü kaje bajaaü te, erura siiriia ukuana janaü 
temüle neein nenakaaürü naja chaaen chatuuaneein kauachaain umaruua naja teera 
neein ne naain beeine. Aituua naja laenaaü.

• Ii neba chaaen leeucha ichaüena kaje bajaaü te, chariji temüle jataain temürejetuküre 
inaae enene temüürene ukuana janaü. Chaanüna.

• Ii neba kaje chariji temüle leeucha kaje üaain temüüre nerejeteniia baia naain bajaaü. 
Chaanüna. 

• Ichaüenaaürü kaje chaaürü tajaaekürü, kurianukürü chaaen nünaana ichaunakaaürü 
ukuana janaü türünakaaürü neein lunene neein nelate naain bajaaü.

• Temüle neein nenakaaürü sebucha, tumate, fefinu, enüjüe naaujuaiüri kureteeina 
erüürüüa ii nenajaü nenakaaürü. Aiane, chaaürü aka ne naain beeü:

• Chaanüna nii kinakaiürü temüürüre. 

• Chatuuaneein ichakürüüa ne rei ne kachaaürü niia kinakai neein nenakaaürü ne kuina.

• Ii nenajaü nenakaaürü ene ichaüenaaürü aina nereretaaü ukuana janaü kinakai neein 
nenakaaürü ke nünaana lenune neein nenakaaürü jasiiteeürüüa naja ke. 3 janijieein 
kujuiteeü eta ke.

1.

Ukuana janaü nenaa Nünaana nenaa

2.

3.

Nerelaai najaaürü kuaaükü

• Chaanüna nelate araai laürii kinakai temüüaka ukuana janaü ne.  
Beein laenaaü 3.

1.

2.

3.

Kaje kuaraain kauachaain ukuana jaaürüüa leeuchaaürü 
kachaaürü naja neein neeine kana nenajaü nenaa ukuana

Kana daaekürü te ukuana janaü niia araai laürii temüle ne rautujeein 
ke lenuneein ichaunaa nainiia kacha naja kuitüküüre. Kana nebaaürü 
chaaen kana daaekürü ke nekuretaanerateein ukuana janaü araai 
laüriin nenakaaürü temülekürü kuitüküüakache. 

Kanü ichau neein nenakaaürü kuitüküüajeein

• 3 temüle küraa laenaain chaaen inata laürinanaain ne nii le laürichürü kaje 
naain beein laenaaü. 

• Leeuchaaürü ene ichaüenaaürü kaje bajaaü te, inata laürii temüle ne nii iicha 
kuitükünujui baia naain beeine. Aituua naja laenaaü.

Temüle 1: 

Laürichürü:

Temüle 2: 

Laürichürü:

Temüle 3: 

Laürichürü:

Jataain kauachaain kuitüküüakache

• Nerura aina küüin leinjiin ukuana kuaaniiü chaaen 
kü temüle araai laürinanaain nenakaaürü raütaain 
kuaraaü. Rei küraa bajaain chaaen laenaaü.   

• Ukuana erura kaje chaanüna nii araai laürinanaain temülekürü temüe naain bajaaü. 
Aituua naja laenaaü.

• Ii daaekürü chaaen leeuchaaürü ichaüenaaürü kaje bajaaü te chaaürü temüle inaae 
temüürene enene naain beeürümiin. Aituua naja laenaaü.

• Itulere bana ukuana janaü ii lureri asaae nenakaaürüüacha temüi janijieein chaaen ii 
neba kaje chariji laüri nii kuratajai temünakai kaje jataain temünaa raüatae, chaanüna 
(arajiin umaruua jaaü, surutiin kinakaa jaaün, laraajituua jaaün, raautuua jaaün) naain 
bajaaü.

• Nii iicha kuaraa küi ukuana janaü leinjiin temüle laüri kuüjünaka jaaü kuratajaain.

Temüle 1: 

Rei laüri küraa: 

Rei laüri küraa: 

Chaanüna temünaa raütae: 

Chaanüna temünaa raütae: 

Temüle 2: 

• Ichaüenaaürü kaje bajaain kaa tunuraaü: Nii araai laürii temüle iicha kuitükünujui kaje 
chariji jataain kaaintae temüüin kinaka ke türüüane reein tiaain beraiakane kuina naain 
bajaaü. Chaanüna. 

• Ii neba chaaen ii daae aina nereretaain kaje bajaaü te niia temüle nekuaaüna ke küaain 
nereretanaa naja beeine. Ke nereretaane kuina aituu te nereretaaine chaaen jataain 
iicha raütati laenaaü.

Nerelaai najaaürü kuaaükü

• Chatunareei ii lureri asaae nenakaaürü rei nabana ii nenajaü  
nenakaaürü temülekürü itajeeürüüane kuataa.

Eta aina ukuana janaü ichaaurüüa temülekürü 
naja

Kana neba chaaen kana daaekürü te chü teein temüüakane kauachaain 
umarue temüle chaaen chatuuaneein eta aina ichaaure naain kuitüküüre. 
Akaaürü ke nekuretaanerateein jataain kauachaain kuitüküüin, 
nejelaüneeinchürü temüle rutuurüüa naja kaje küaain chatuuaneein 
nedae naain kuitüküüakache.

Kanü ichau neein nenakaaürü kuitüküüajeein

• Kuitüküüi naja aina küaain: 
Inara ukuana kuüjünaka jaain chaaen niia naja jeluun teein kü temüle 
neein nenakaaürü kuüjünaka jaaü.

• Ii nenajaü nenakaaürü ke nekuretaanerateein nii iicha janujui küüane nenakaaürü 
kuüjünakaaürü kuaraaü chaaen nii iicha janujui küüani nenaa baia laneejekane kuataa 
kuaraaü. 

Jataain kauachaain kuitüküüakache

• Ii daae, ii neba ainiiane leeucha ene ichaüena kaje 
bajaaü te, chaanüna neeüre nenaanaja ruuan teein 
temünakaineein nenakaaürü temülekürü naain beeine. Nii 
aituua naja laenaain chaaen kuüjünaka jaaü. 

• Ii daae, ii neba ainiiane leeucha ene ichaüena kaje bajaaü te, chaanüna neeüre 
temülekürü enüua setüne najaü temünakaineein nenakaaürü naain beeine. Aituua naja 
laenaain chaaen kuüjünaka jaaü.

• Ii daae, ii neba ainiiane leeucha ine ichaüena kaje bajaaü te, chü teein temünakaine 
timu chaaen chaanüna naain beeine. Aituua naja laenaaü chaaen temünakai niia naja 
jeluun teein kuüjünaka jaaü.

• Ii fujiaraaürü ainiiane ii rinaja kaje bajaaü te, eta aina ukuana janaü neeürüüa 
temülekürü naja ke nereretaaine. Nii nereretaa naja laenaain chaaen kuüjünaka jaaü.

• Chaanüna nelate chü teein ukuana janaü temüeraane kauachae temüle naain 
kuitüküüakane.  

Nerelaai najaaürü kuaaükü

• Chaa ke nerelaai kaa ichanakai küüani. Nelatiia na jelaaijieein  
ichajeein saküeraane. Chaanüna.

Ukuana janaü nenakaaürü temülekürü nekuaaüna 

Kana neba aina kana daaekürü te ukuana janaü temünakai neein 
nenakaaürü temülekürü kuitüküüre. Akaaürü te temülekürü nekuaaüna 
kuitüküüre chaaen cha ichanakaine kauachaain laraajiin umaruuin 
nenaa nainiia temüle naja kuina naain kuitüküüre. Akaaürü ke 
nekuretaanerateein jataain kauachaain kuitüküüakache.

Kanü ichau neein nenakaaürü kuitüküüajeein

• Kuitüküüi naja rijijieein küaain: 
Inara ukuana kuüjünaka jaaü chaaen kü temünujuineein nenakaaürü 
kuüjünaka jaain chaaen rei küraa laenaaü.

• Ii araaichürü ke nekuretaanerateein nii iicha janujui kuaraain chaaen küüani iicha 
tenujuine lanaala nenakaaürü kuaraaü.

• Nii iicha janujui küüani jataain arajiin ukuana janaü nenaaa küraa laenaaü. 

1.

2.

3.

4.

Jataain kauachaain kuitüküüakache

• Ii daae, ii neba ainiiane leeucha ene ichaüena kaje 
bajaaü te, temüle nekuaaüna ke nereretaaine. Jataain 
iicha raütati janijieein, laenaain chaaen kuüjünaka 
jaaü. 

• Leinjiin temüle janijieein chaaen ii daae, ii neba ainiiane leeucha ene ichaüena kaje cha 
icahanakaine temüle jaakane ajiina kauachaain umaruuin niia ne kuina naain bajaaü. 

•  

a.

b.

c.

• Leinjiin temüle janijieein chaaen ii daae, ii neba ainiiane leeucha ene ichaüena kaje cha 
icahanakaine temüle raakane küaaetuua naain bajaaü. 

• Ii daae chaaen ii neba kaje chaaürü temüle jaakane kuina chaaen taiakane kuina 
kuitükünakaineein jaiti enene netujeein ichanakaine chaaen chaaürü inaae ichakürene 
naain bajaaü chaaen aituua naja laenaaü kaa kürü küüani teein.

a.

b.

c.

Temüle ke 
ichanakai

Kuitükünujui jaiti ichanuuineein 
nenakaaürü.

Kuitükünujui inaae ichanuuine 
lanaala nenakaaürü.

Temünaa 

Tainaa 

Nerelaai najaaürü kuaaükü
• Chaanüna nelate kuitüküüin ichanakaineein nenakaaürü  

kuitüküüin temüle jaakane chaaen temüle taiakane. 

• Chaa ke nerelaai kaa ichanakai küüani. Chatuuaneein kauachaain temüle janaa ke ii 
kuratajane kaa nerelaai naja.

Nüna te lenune neein nenakaaürü teera ne kana 
rei 

Kana rinajaaürü te rautujeein ichauakache naja teera neein niia nüna 
naja ke kana relaaüre chaaen ke kana süüjüa akateein niiakachene kuina 
aituküre. Ichaüenaaürü ke nekuretaanerateein nünaana nenakaaürü 
ajenakürü, lenune neein nenakaaürü, tajaaekürü chaaen leeuchaaürü 
chaaen cha icahanakaine erüüakane kuina naain kuitüküüakache.

Kanü ichau neein nenakaaürü kuitüküüajeein

• Lenunichaane kuina te nesariin chaaen raakachene laate. 
Ichaüenaaürü ke nekuretaanerateein ii nenajaü jataain arajiin 
sunakaineein chaaen ranakaineein nenakaaürü küraa laenaaü.

• Ii nenajaü arajiin sunakaineein chaaen ranakaineein nenakaaürü kaje kuratajaananaain 
janijieein kuüjünaka jaaü. 

Ranakaineein nenakaaürü

Sunakaineein nenakaaürü

Sunakaineein nenakaaürü

Ranakaineein nenakaaürü

Jataain kauachaain kuitüküüakache

• Ii nenajaü sunakaineein jataain arajiin nenaa kaje leinjiin 
janijieein chünukuua ichaüena kaje bajaaü te chaa ke 
sunakaine cha ichanakaine suuakane kuina naain beeine.

• Leinjiin ichaüena ke nekuretaanerateein ii nenajaü kinakai ne ke ranakaineein nenaa 
(taje, kurianu, eruri, leeuchaaürü) chaaen leeuchaaürü ajena kaje nenakaaürü (enüüa 
inaa, ajena, jaisi, leeuchaaürü) janiichü. Kaa kürü küüani teein laenaaü.  

• Ichaüena kaje bajaaü te nesarichürüüane küaaetuua ainiiane kinakaineein nenakaaürü 
raaürüüane küaaetuua sitüürüüa naja ke nereretaaine. Nii nereretaa naja kaje jataain 
iicha raütati kuüjünaka jaaü. 

Kuitükünakai:

Sunaa naja:

Ichanakai:

Taje, kurianu, eruri, 
leeuchaaürü.

Ajena (enüüa inaa, ajena, 
jaisi, leeuchaaürü).

Chaaürü ranaa naine.

Tunuranakaineein 
nenakaaürü.

Charijijieein ranakaine.

Chaa ke ranakaine.

• Chaa ke aite nii iicha janujui kuüjünaka. 

• Chariji kinakai nüna kaje nenaa neein jataain ii lureri asaae nenakaaürüüacha 
raütatineein ne. Chaanüa. Kaaintaje lanaala na erünakainiia. Chaanüna.

• Niia na lenune inaae janujuine lanaala nenakaaürü. Chaaürü aka ne. Chaanüna.

• 4 lenune nüna kaje raain ainiiane suuin raain ii nenajaü nenakaaürüüacha 
kujuaaitineein akaaürüüacha janujuineein nenakaaürü küraa laenaaü. 

1.

2.

3.

4.

Nerelaai najaaürü kuaaükü

• Nii ichaüenaaürü aina nereretaai naja kaje küaain, jaitina niia nünaana lenune neein 
nenakaaürü jaüriia aichejetuuane rijijieein. Chaanüna.

• Cha ichakaachene rei ne nünaana lenune neein nenakaaürü beraain sirijieein 
saküüakachene kuina. Chatuuaneein. Chaaürü aina.

Kana lenune neein nüküüe, nüküüesuru ainiiane 
nemüri küüani erünakaineein nenakaaürü

Kana nenajaü nenakaaürü nüküüe, nüküüsuru chaaen nemüri küüani 
te ne kana lenune neein nenakaaü. Kana rinajaaürü te nüküüekürü 
küüani nenakaaürü kulalajiin latichaache naja rijijieeincha kü nenakaaürü 
suuakache ne kuina kana relaaüre. Ichaüenaaürü ke nekuretaanerateein 
chaaürü erünakaineein ne nüküüe küüani, chatuuaneein erünakaine, chaa 
ke sunakaine chaaen chatuuaneein enualanakaine naain kuitüküüakache.   

Kanü ichau neein nenakaaürü kuitüküüajeein

• Kuitüküüi naja rijijieein küaain:
Ii nenajaü nenaa nüküüe, nüküüesuru ainiiane nemüri küüani 
jataain arijiin erünakaineein nenakaaürü küraa laenaaü. 

• Kuratajaain ate chaaen leeucha nüküüe küüani ichaunaa neein jataain iicha 
kujuaaitineein nenaa janijieein kuüjünaka jaaü.

Nenajaaürü Ateeürü Nüküüe küüani nenakaaürü

Nüküüe 

Nüküüesuru

Nemüri

Ateeürü Nüküüe küüani ichaunakaaürü

Jataain kauachaain kuitüküüakache

• Ichaüenaaürü kaje bajaaü te, cha kuitükünakaineein, 
ichanakaineein chaaen chaa ke sunakaine nüküüe, 
nüküüesuru chaaen nemüri küüani nenakaaürü naain 
beeine. Aituua naja laenaaü kaa kürü küüani teein: 

• Ichaüenaaürü kaje bajaaü te ate ariiürüüa küaaetuua sitüürüüa naja ke 
nereretaaürümiin. Aitukürüüa naja laenaain chaaen kuüjünaka jaaü. 

Ate suuakane kuina
Nüküüe küüani 

nenakaaürü 
suuakane kuina

Raakane kuina

Kuitükünakaiürü 

Ichanakaiürü 

Sunaa najaaürü 

Lenune, nefaain nenakaauru chaaen ichauin nenakaauru

• Ichaüenaaürü kaje bajaaü te nüküüe küüani nenakaaürü ariin suurüüane küaaetuua 
sitüürüüa naja ke nereretaaürümiin. Aitukürüüa naja laenaain chaaen kuüjünaka jaaü.

• Nüküüe, nüküüesuru ainiiane nemüri küüani nenakaaürü kaje ii lureri asaae 
nenakaaürüüacha kujuaaitineein nenaa lenune kuüjünaka jaaü 4.

Ate kaje. Nüküüe küüani nenakaaürü kaje.

1.

2.

3.

4.

Nerelaai najaaürü kuaaükü

• Ichaüenaaürü aina nereretaai naja kaje küaain, jaitina kana rei 
lunune neein nenakaaürü tiiajiia nüküüe, nüküüesuru chaaen 
nemüri naaujuaiüri. Chaanüna.

• Cha ichariiakache niiajeein saküüa nüküüe, nüküüesuru chaaen nemüri küüani 
nenakaaürü ne rautujeein lenuneeein niiakachene kuina. Chatuuaneein. Chaaürü aina.

Nüna te kana kuratajane lureri jaakane kuina 

Kana rinajaaürü te nünaana lureri janaa naja neein nenakaaürü 
enüüakürü, ajenakürü chaaen inurichürü kuitüküüre chaaen chü 
teein, chatuuaneein ranakaine naain kuitüküüre. Akaaürü ke 
nekuretaanerateein jataain kauchaain kuitüküüakache, chatuuaneein 
erünakaine chaaen chatuuaneein ranakaine, chatuuaneein ke janakaine 
lureri naain kuitüküüakache.

Kanü ichau neein nenakaaürü kuitüküüajeein
• Lureri janaa naja neein nenaa enüüa, ajena chaaen inuri 

naaujuaiüri küraa laenaaü 6 neein. 

• Kaa iicha laenai kaje chariji jataain arajiin ne ii nenajaü chaaen chaaürü jana inaae 
kuratajajeein ne. Laenaaü

• Nii iicha janujui kuaarateeü leinjiin ichaüena ke chaaen aituua naja rijijieein küaain 
kaetuu.

1. 2.

3. 4.

5. 6.

Enüüakürü arajiin nenakaaürü Enüüakürü inaae kuratajajeein 
nenakaaürü

Lenune, nefaain nenakaauru chaaen ichauin nenakaauru

Jataain kauachaain kuitüküüakache
• Ii inaka ainiiane ii araaichürü kaje bajaaü te, chü teein ne 

enüüakürü, ajenakürü chaaen enuuekürü lureri janaa naja 
neein nenakaaürü naain beeine. 6 neein janiichü. 

• Nii iicha janujui kaje 3 enüüa, enuue ainiiane ajena janijieein ichaüena kaje bajaaü te 
chatuuaneein ranakaine, chatuuaneein kulalajiin ranakaine chaaen chatuuaneein lureri 
jaaka najaü amanakaine naain beeine.

Enüüa, ajena ainiiane enuue küraa Chü teein erünakaine

1.

2.

3.

4.

5.

6.

Raakane kuina kulalajiin chaaen ichanakaineein nenakaaürü.

Enüüa ainiiane ajena küraa 2: 

Chatuuaneein raain chaaen amaaüre: 

Raakane kuina kulalajiin chaaen ichanakaineein nenakaaürü.

Enüüa ainiiane ajena küraa 1: 

Chatuuaneein raain chaaen amaaüre: 

Raakane kuina kulalajiin chaaen ichanakaineein nenakaaürü.

Enüüa ainiiane ajena küraa 3: 

Chatuuaneein raain chaaen amaaüre: 

• Ii lureri kuüjünaka jaain chaaen kü teein jaaürüüa naja neein nenaa enüüa, enuue 
chaaen ajena naaujuaiüri kuüjünakateeü.

• Ii nenajaü na neseeü nenaa ke enüüa, ajena chaaen enuue naaujuaiüri kureein lureri 
jaaürüüa. Kaa kürü küüani teein laenaaü.

Enüüakürü chaaen ajenakürü Kureeürüüa naja

Nerelaai najaaürü kuaaükü

• Jaitina niiajeein saküüa enüüa, ajena chaaen enuuekürü  
lureri janaa naja neein nenaa jaüriia aichejetuuane rijijieein. 
Chaanüna.

• Cha ichariiakache niiajeein saküüa enüüa, ajena chaaen enuuakürü lureri janaa naja 
neein nenakaaürü ne kuina. Kuratajaain kuaaüki naja laenaaü. 

a.

b.

El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con libertad 

sus opiniones a partir del diálogo abierto y 

enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

Educación Primaria

Ciclo IV
Fichas de autoaprendizaje

EIB FCL

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

HIMNO NACIONAL
CORO

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

CORO DEL HIMNO NACIONAL ESCUDOBANDERA

SÍMBOLOS DE LA PATRIA

